
Lopovi provalili u porodičnu kuću u
Kiseljaku: Opljačkana Ters Bosanka,
ukrali joj 50.000 KM
Osim novca, Merjem Nuhić ukraden i zlatni nakit veće vrijednosti, koji
je bio u sefu koji su lopovi odnijeli. Suprug prijavio krađu

Influenserica Merjem Nuhić, poznatija kao Ters Bosanka, opljačana je
početkom novembra, a, kako „Avaz“ saznaje, iz njene kuće, ukraden je
sef u kojem je bilo 50.000 KM i zlatni nakit veće vrijednosti.

Ukraden i pištolj

Za sada nepoznate osobe provalile su u njenu porodičnu kuću u
Kiseljaku. Nezvanično saznajemo da je krađu policiji prijavio Merjemin
suprug Ajdin Nuhić.

Hasan Hodžić, portparol MUP-a Srednjobosanskog kantona, navodeći
inicijale, potvrdio je za „Avaz“ da je policijskoj stanici Kiseljak
prijavljena provalna krađa u porodičnu kuću.

- Dana 9. 11. 2024. godine, oko 19 sati, policijskoj stanici Kiseljak je
prijavljeno da je u mjestu Draževići, općina Kiseljak, izvršena provalna
krađa u porodičnu kuću vlasništvo A. N. kojom prilikom je, prema
prijavi, otuđen metalni sef u kojem je bilo 50.000 KM, zlatni nakit veće
vrijednosti i vatreno oružje - pištolj - naveo je portparol Hodžić i
dodao:

Zaprimljena prijava

- Odmah po zaprimanju prijave na lice mjesta su izašli službenici
policije koji su u saradnji s nadležnim Kantonalnim tužilaštvom
pristupili poduzimanju mjera i radnji iz svoje nadležnosti s ciljem
rasvjetljavanja ovog krivičnog djela - saopćio je za „Avaz“ Hasan
Hodžić, portparol MUP-a SBK.

Policija još traga za osobama koje su počinile ovu provalnu krađu.

